
«Мемлекет өзімізден шыға-
тын отандық өнім өндіруші-
лерді қорғауға міндетті», -
деді басшымыз. Ел экономи-
касы  басқа елдерге ашық бо-
лғанымен ұлттық бизнестің
мүддесін əр уақытта қорғауда
болуы керек. Жəне де еліміз-
дің басты байлығы жаңа
қазба байлықтар көлемі
кеңейтілетін болады. 

Ет, сүт, астық өнімдерін
терең өңдеу жəне өндірістік
жылыжай шаруашылықтары-
ның дамуы еліміздің экономи-
касы үшін үлкен байлық қоры
болып отыр. Сол себепті бұл
бағыттарға басымдық берген
абзал. Бүгінгі күні ауыл ша-
руашылығы техникаларының
əбден ескіріп, тозуы – күрделі
мəселеге айналды. Осы мə-

селені шешуде қорғаныс
жəне ауыл шаруашылығы
техникалары жаңартылып,
жаңа техникалар əкелуі қажет
екендігі айқын айтылды. 

Өткен қыста еліміздің жылу
электр станцияларында
қайта-қайта апат болып,
халық зардап шекті. Инфрақұ-
рылымның əбден тозуы  ха-
лықтың тұрмыс сапасына
тікелей əсер етуіне байланы-
сты Президентіміз инфрақұ-
рылымды жаңғырту қажеттігін
жеткізді. Сонымен қатар елді
газбен қамтамасыз ету жұмы-
стары қарқынды түрде жүзеге
асырылып, су ресурстары

жəне ирригация министрлігі
құрылатыны жарияланды. 

Елімізде жыр болған авто-
көлік жолдарының құрылысы
мəселесі шешім таппай ке-
леді. Жолдауда ел басшысы
осы мəселеге тоқталып өтті.
Ол жол сапасының сын көтер-
мейтіндігін айтып, жыл
соңына дейін нақты шаралар
қабылдауды талап етті. Мін-
детін адал атқармаған барлық
компания заң бойынша жауа-
пқа тартылатын болады. Ал-
дағы уақытта елімізде 2029
жылға дейін 4 мың шақырым-
нан астам жол күрделі жөн-
деуден өтеді. Сондай-ақ
көлік-логистика саласын қа-
рқынды дамыту бағытында
саланы тиімді басқару үшін
Көлік министрлігі құрылатын

болады. Министрлік жол ин-
фрақұрылымын салумен де
айналысады.

Алдағы жылдары елімізде
жасанды интеллектіні дамы-
туға баса назар аударылатын
болады. Соған орай ІТ қыз-
меті экспортын 2026 жылға
дейін бір миллиард долларға
жеткізу міндеті қойылды.
Осылайша еліміз жасанды
интеллектінің мүмкіндіктерін
толық пайдалан отырып,
білім экономикасына тың сер-
піліс бере алады. Алға қойған
мақсаттарға жету үшін да-
рынды əрі ойы ұшқыр, креа-
тивті азаматтардың өз

əлеуетін толық ашуға жағдай
жасауымыз керек делінеді
жолдауда. 

Президентіміз «Отбасы
банктің» қызметін қайта қарау
керектін айтып, басты на-
зарды облыс орталықтарына
емес, аудандарға, моноқала-
ларға жəне ауылдарға ауда-
рғанды жөн көретіндігін
жеткізді. Жəне де «Бизнестің
жол картасы» мен «Қарапа-
йым заттар экономикасы»
бағдарламаларының біріктірі-
ліп, шағын жəне орта кəсіп-
керлікті қолдайтын кешенді
бағдарлама жасау ұсынылды. 

Жолдауда «Самұрық қа-
зына» қорының бейінді емес
активтерінің бəрі жеке мен-
шікке жəне ІРО-ға өтетіні, ке-
лесі жылдан «Air Astana»
компаниясы халықтық ІРО-ға
шығарылатыны айтылды.
«QazaqGaz» кəсіпорыны да
осы жұмысқа дайын болуы
керектігі жолданды. 

Ел басшысы «Amanat» пар-
тиясымен жүргізілген «Қарыз-
сыз қоғам» жобасының
ауқымын кеңейтуді тапсырды.
Бұл жоба арқылы адамдар-
дың қаржылық сауатын арт-
тыру көзделіп отыр. 

Сонымен қатар Президенті-
міз аудан əкімдеріне жергі-
лікті бюджетті басқару
құқығын берген жөн деп са-
найтындығын айтты. Бұл, ең
алдымен сол елді мекендерге
мəселелерді жедел шешуге
мүмкіндік береді делінді.

Бес жастан асқан балала-
рға арналған «Келешек» атты
бірыңғай ерікті жинақтау жү-
йесін енгізу тапсырылды.
Оған мемлекеттік сыйақы
түсіп тұрады. Жəне де 2024
жылдың 1-қаңтарынан бастап
минималды айлық мөлшері
85 000 теңгені құрайтын бо-
лады. Ел арасында көп қозға-
лып келген кəмелеттік жасқа
толмаған жасөспірімдерге жа-
салған зорлық-зомбылықтың
кез-келген түріне қатысты
жаза күшейтілетін болады. 

«Тағы да қайталаймын: Əді-
летті Қазақстан жəне Адал
азамат ұғымдары егіз құнды-
лық ретінде əрдайым қатар
жүруге тиіс. Шын мəнінде,
адалдық жоқ жерде ешқашан
əділдік болмайды» деген
Президентіміз еліміздің əрбір
азаматын осы қасиетті пары-
зға адал болуға шақырды.
Жолдауда айтылған міндеттің
бəрі үш жылдың ішінде орын-
далуға тиіс деп тапсырылды.
Ал аса күрделі міндеттерді
жүзеге асыру үшін нақты мер-
зім бекітіледі.

Б.ЖАКЕШОВА 

Құрметті аудан тұрғындары!
2023 жылдың 21-қыркүйегінде Бұқар жырау аудандық сотында «Ашық есік күні»

өткізіледі. 
Азаматтарды жеке сұрақтары бойынша Қарағанды облыстық сотының тө-

рағасы Ерден Рауанұлы Əріпов сағат 15-00-ден бастап қабылдайды.
Қабылдауға жазылу 2-16-30 байланыс телефоны арқылы 2023 жылғы 20-қыр-

күйек, сағат 12-00-ге дейін жүргізіледі.

Уважаемые жители района!
21 сентября 2023 года в Бухар-Жырауском районном суде проводится «День от-

крытых дверей». 
Прием граждан по личным вопросам будет осуществляться председателем Ка-

рагандинского областного суда Ариповым Ерденом Рауановичем с 15.00.
Запись на прием будет вестись по телефону 2-16-36 до 12.00 20 сентября 2023

года.

Жаңа жолдаумен Жаңа Қазақстанға 
1-қыркүйек күні Президентіміз Қасым-Жомарт Тоқаевтың «Əділетті
Қазақстанның экономикалық бағдары» атты жаңа жолдауы халыққа жолданды.
Басшымыз жаңа Қазақстанды құру жолындағы маңызды қадамдарды айқындап
берді. 
Президентіміз еліміздің мықты өнеркəсіптік негізін қалыптастыру жəне
экономикамыз өзімізді толық қамтамасыз ете алатын жағдайға жетуді басты
мақсат ретінде қарау керектігін айтты. Сол себепті ел тағдыры үшін айрықша
мəні бар бірқатар жобаны іске асырумыз қажет. Əрине, металды терең өңдеу,
мұнай-газ жəне көмір химиясы, ауыр машина жасау, уранды конверсиялау жəне

байыту, автобөлшектер жəне тыңайтқыштар шығару сияқты бағыттарға айрықша назар аудару
керектігі айтылды. Сондай-ақ елімізде туризмді дамытуға арналған 15 серпінді жобалар қатары
дайындалатын болады.

